
GOUVÈNÈ CUOMO ANONSE PLAN KONPETISYON BIZNIS ANYÈL $500,000 NEW 

YORK 
 

Delè limit la ap apwoche pou etidyan kolèj yo aplike pou yon chans pou genyen 
$100,000 gran pri 

 
 
Gouvènè Andrew M. Cuomo jodia te ankouraje etidyan kolèj yo pou aplike pou setyèm 
Plan konpetisyon Biznis anyèl New York, yon aktivite ki te rapidman vini youn nan pi 
gwo konkou nan kalite sa nan peyi a. Chak ekip kap antre nan konpetisyon an ap 
prezante yon lide komèsyal devan yon panèl jij ki gen ladann antreprenè kapitalis 
nasyonal, envestisè angel, envestisman bankye, ak envestisè kapital prive – e 
posibleman genyen plis pase $500,000 nan pri total, enkli yon gran pri $100,000.  
 
Semi final rejyonal la pral fèt nan mwa mas ak nan kòmansman avril, e final yo nan tout 
eta pral fèt nan Enstiti Politeknik SUNY nan Albany vandredi 29 avril. Wap jwenn yon lis 
delè limit pou aplikasyon pa rejyon ki disponib nan www.nybplan.com.  
 
“Konpetisyon sa bay kèk nan etidyan ki gen plis lespri antreprenarya opòtinite pou mete 
pi bon konsèp biznis nan tès,” te deklare Gouvènè Cuomo. “Sa a se vrèman yon 
chans inik pou lespri briyan jodia yo – ansanm avèk lidè demen yo – pou transfòme lide 
yo an reyalite. Mwen fyè paske map òganize konpetisyon sa paske lap ede moun yo 
nan eta reyalize rèv yo epi kreye yon ekonomi anjeneral, e mwen ankouraje etidyan ki 
enterese yo pou aplike jodia.”  
 
Plizyè santèn etidyan ki soti nan kolèj ak inivèsite ki akredite nan Eta New York prevwa 
pou patisipe. Etidyan ki enterese yo ta dwe soumèt plan biznis yo pou lide ki pi bon yo 
ki gen rapò a domèn ki enkli:  

• Nanoteknoloji ak teknoloji avanse  
• Enèji ak dirabilite  
• Byo-teknoloji ak swen sante  
• Teknoloji enfòmasyon ak lojisyèl 
• Pwodui ak sèvis 
• Antreprenarya sosyal ak antrepriz non pwofi 

 
Chanselye SUNY Nancy L. Zimpher te deklare, “Yon fwa ankò, nou rekonesan a 
Gouvènè Andrew Cuomo ansanm avèk patnè biznis yo paske yo pèmèt kalite 
konpetisyon sa kote lekòl SUNY yo, an patenarya avèk kolèj ak inivèsite yo nan eta, jwe 

yon wòl enpòtan nan ankouraje etidyan yo pou pran lide ki souvan briyan epi chanje yo 
an pwodui tanjib ak sèvis pandan yap fè koneksyon kap chanje lavi avèk espeysalis yo 
nan endistri a. SUNY toujou fyè pou l devlope ekonomi wo teknoloji New York grasa 
pwomosyon lide yo kap chanje lavi, e li se yon bon egzanp kap montre kijan SUNY ap 
fikse standa epi kontinye pou ankouraje kalite rechèch avanse ak devlopman ki ka 
chanje an opòtinite ak benefisye tout eta.” 
 
Seri semi final konpetisyon an pral fèt nan 10 rejyon nan New York, sa ki baze otou 10 
Konsèy Devlopman Ekonomik Rejyonal Gouvènè Cuomo yo, sa ki te stimile baz 
kwasans ekonomik, envestisman, ak antreprenarya. Enstitisyon kap patisipe ak dat 
aktivite wonn semi-finalis yo gen ladan:  

• Kapital Rejyon: Konpetisyon semifinal la ap fèt nan sit SUNY Polytechnic 
Institute Albany nan dat 1ye Avril; ko-envite enkli SUNY Poly, University nan 
Albany, Albany Law School, ak Sage Colleges. 

• Central NY: Konpetisyon semifinal la ap fèt nan e lap òganize nan Inivèsite 
Syracuse nan dat 12 Avril. 

• Finger Lakes: Konpetisyon semifinal ap fèt nan SUNY Geneseo nan dat 13 
Avril; ko-envite yo gen ladan Inivèsite Rochester, Rochester Institute of 
Technology, ak SUNY Geneseo. 

• Long Island: Konpetisyon semifinal la ap fèt nan Farmingdale State College 
nan dat 7 Avril; ko-envite gen ladan Stony Brook University, Farmingdale State 
College, ak Hofstra University.  

• Mid-Hudson: Konpetisyon semifinal la ap fèt nan e lap òganize nan Marist 
College nan dat 15 Avril. 

• Mohawk Valley: Konpetisyon semifinal la ap fèt nan SUNY Polytechnic Institute 
nn sit Utica nan dat 8 Avril. 

• Vil New York: Konpetisyon semifinal la ap fèt nan SUNY Global Center nan dat 
24 Mas. 

• North Country: Konpetisyon semifinal la ap fèt nan e lap òganize nan Clarkson 
University nan dat 8 Avril. 

• Southern Tier: Konpetisyon semifinal la ap fèt nan Cornell University nan dat 9 
Avril; ko-envite yo gen ladan Ithaca College, Binghamton University, Cornell 
University, ak SUNY Broome Community College. 

• Western NY: Konpetisyon semifinal la ap fèt nan Hilbert College nan dat 8 Avril; 
ko-envite yo gen ladan WNY College Connection ak University nan Buffalo. 

 
Depi kreyasyon konpetisyon an nan ane 2010, plis pase 1,600 ekip etidyan ki soti nan 
75 kolèj ak inivèsite nan Eta New York te fè konpetisyon, reklame plis pase $1,800,000 
nan lajan kach ak prim an nati. 
 
Dr. Pradeep Haldar, SUNY Poly Dwayen pa Entèrim College of Nanoscale 
Engineering and Technology Innovation; Vis Prezidan Pwogram Enèji Pwòp ak 
Inovasyon Antrepriz e Pwofesè ak Alatèt Nano-ekonomik te deklare, “ Kòm yon 
temwayaj anyèl a lidèchip Gouvènè Andrew Cuomo ki te dirèkteman lanse demaraj yon 
wo teknoloji, sipòte yon klima biznis ki dirab ak fò nan Eta New York, Plan Konpetisyon 
Biznis New York envite etidyan kolèj yo pou prezante nouvo lide ki pi pètibatè yo, lide 

kap chanje lavi ak plis devlope yon gwo vas eko-sistèm biznis nan Eta New York. 
Konpetisyon inik sa ap mete an valè sa ki posib lè enstitisyon edikasyon sipèryè nan 
nivo mondyal abilite etidyan yo lè li konekte yo avèk vrè resous ak espesyalis yo pou 
trase yon wout apati salklas ak anviwonman laboratwa pou rive nan mond biznis lan. 
Avèk sipòtè a tit SEFCU alimante konpetisyon inik ak enpòtan sa, anplis de sipò ki soti 
nan NYSERDA, First Niagara, Sant pou Kwasans Ekonomik, ak Albany Medical Center, 
konpetisyon an te grandi sèlman de yon douzèn ekip kap fè konpetisyon pou mwens 
pase $30,000 nan pri nan ane 2010 a youn nan pi gwo konpetisyon biznis etidyan nan 
peyi a. Nan 2016, ekip etidyan kolèj kap patisipe yo ap chèche pou reklame plis pase 
$500,000 nan pri total ki fèt pou ankouraje ak kiltive lide inove nan pwen kote yo ka 
afekte ekonomi eta.” 
 
Michael J. Castellana, Prezidan ak PDG SEFCU, sipòtè a tit nan konpetisyon an te 
deklare, “Depi kreyasyon konpetisyon an, SEFCU yon fwa ankò kontan pou l kolabore 
avèk prensipal etablisman enstitisyon edikasyon yo nan Eta New York pou ankouraje 
jèn antrepriz yo pote pwodui yo apati senp prezantasyon nan mache a. Konpetisyon sa 
te jwe yon wòl enpòtan nan kreyasyon nouvo biznis ki transfòmatif, vyab kap ogmante 
eko-sistèm inovasyon New York epi ankouraje kèk nan etidyan ki pi briyan nan New 
York pou rete isit la nan Eta New York—kapital biznis mond lan.” 
 
John B. Rhodes, Prezidan ak Direktè Egzekitif NYSERDA, te deklare, “Anba vizyon 
Refòme Enèji Gouvènè Cuomo (REV) New York te vini yon lidè nasyonal nan enèji 
pwòp epi kontinye pou avanse strateji inove pou reponn a defi enèji yo. Plan 
Konpetisyon Biznis New York ap jenere lide tounèf ak inove nan jèn lespri yo, e 
NYSERDA sipòte pataj konesans sa ak lespri antreprenarya ki pral elaji ekonomi enèji 
pwòp New York.” 
 
Ou ka jwenn plis enfòmasyon sou Plan Konpetisyon Biznis New York 2016, enkli detay 
sou chak konpetisyon rejyonal, kijan pou aplike sou entènèt, ak yon lis delè limit pa 
rejyon ke ou kapab jwenn nan: http://www.nybplan.com. 

